
XIZMАT KОʻRSАTISH SОHАSIDА INNОVАTSIОN 

FАОLIYАT SАMАRАDОRLIGINI ОSHIRISH YO‘LLARI 
Abdullayev Jamshid Obidovich 

 

ПУТИ ПОВЫШЕНИЯ ЭФФЕКТИВНОСТИ 

ИННОВАЦИОННОЙ ДЕЯТЕЛЬНОСТИ В СФЕРЕ 

УСЛУГ 
Жамшид Обидович Абдуллаев 

 

WAYS TO ENHANCE THE EFFICIENCY OF 

INNOVATIVE ACTIVITY IN THE SERVICE SECTOR 
Jamshid Obidovich Abdullaev 

 
Annotatsiya Mazkur maqolada xizmat ko‘rsatish sohasida innovatsion faoliyat samaradorligini oshirishning 

nazariy va amaliy jihatlari yoritilgan. Xizmatlar bozorida raqobatbardoshlikni mustahkamlash, raqamli 

texnologiyalarni joriy etish, xizmat ko‘rsatish jarayonlarini avtomatlashtirish, inson kapitalini rivojlantirish hamda 

mijozlarga yo‘naltirilgan boshqaruv tizimini takomillashtirish masalalari tahlil qilingan. Shuningdek, O‘zbekiston 

iqtisodiyotida xizmatlar sohasining tutgan o‘rni, innovatsion rivojlanish imkoniyatlari va mavjud muammolar ko‘rib 

chiqilgan. Tadqiqot yakunida innovatsion faoliyat samaradorligini baholash mezonlari ishlab chiqilib, xizmat 

ko‘rsatuvchi korxonalarda innovatsiyalarni joriy etish samaradorligini oshirishga qaratilgan ilmiy-amaliy takliflar 

ilgari surilgan. 

Kalit so‘zlar: xizmat ko‘rsatish sohasi, innovatsion faoliyat, innovatsion samaradorlik, raqamli 

transformatsiya, raqamli texnologiyalar, avtomatlashtirish, mehnat unumdorligi, raqobatbardoshlik, mijozlar ehtiyoji, 

iqtisodiy samaradorlik. 

Аннотация. В данной статье рассматриваются теоретические и практические аспекты повышения 

эффективности инновационной деятельности в сфере услуг. Анализируются вопросы усиления 

конкурентоспособности на рынке услуг, внедрения цифровых технологий, автоматизации сервисных 

процессов, развития человеческого капитала и совершенствования клиентоориентированной системы 

управления. Также рассматривается роль сектора услуг в экономике Узбекистана, возможности 

инновационного развития и существующие проблемы. По итогам исследования разработаны критерии оценки 

эффективности инновационной деятельности и предложены научно-практические рекомендации по 

повышению эффективности внедрения инноваций на предприятиях сферы услуг. 

Ключевые слова: сектор услуг, инновационная деятельность, инновационная эффективность, 

цифровая трансформация, цифровые технологии, автоматизация, производительность труда, 

конкурентоспособность, потребности клиентов, экономическая эффективность. 

Abstract. This article examines the theoretical and practical aspects of enhancing the efficiency of innovation 

activities within the service sector. It analyzes issues related to strengthening competitiveness in the service market, 

implementing digital technologies, automating service processes, developing human capital, and refining customer-

oriented management systems. The role of the service sector in the economy of Uzbekistan, opportunities for 

innovation-driven development, and existing challenges are also discussed. Based on the research findings, criteria 

for evaluating the efficiency of innovation activities have been developed, and practical, science-based 

recommendations are proposed for improving the effectiveness of implementing innovations in service-sector 

enterprises. 

Keywords: service sector, innovation activity, innovation efficiency, digital transformation, digital 

technologies, automation, labor productivity, competitiveness, customer needs, economic efficiency. 

 

KIRISH 

Zamonaviy iqtisodiyotning rivojlanish bosqichida 

xizmat ko‘rsatish sohasi iqtisodiy o‘sishni ta’minlash, 

yangi ish o‘rinlarini yaratish, aholi turmush darajasini 

yaxshilash va tadbirkorlik faoliyatini rivojlantirishning 

muhim omillaridan biri hisoblanadi. Globallashuv, 

raqamli iqtisodiyotning kengayishi, iste’molchilar 

talabining o‘zgarishi hamda bozor raqobatining 

kuchayishi xizmat ko‘rsatuvchi korxonalar faoliyatiga 

innovatsion yondashuvlarni joriy etishni taqozo 

etmoqda. 

Bugungi kunda xizmat ko‘rsatish korxonalarining 

barqaror rivojlanishi nafaqat taqdim etilayotgan 

xizmatlar hajmiga, balki ularning sifati, tezkorligi, 

https://globalsciencehub.uz/index.php/IE/uz

qulayligi va mijozlar ehtiyojlariga moslashuvchanligiga 

ham bog‘liq. Shu sababli innovatsion faoliyatni tashkil 

etish, zamonaviy axborot-kommunikatsiya 

texnologiyalaridan foydalanish, boshqaruv jarayonlarini 

takomillashtirish va xizmatlar ko‘rsatishning yangi 

usullarini ishlab chiqish muhim ahamiyat kasb etadi. 

Jahon bankining O‘zbekistonda xizmatlar 

sohasining rivojlanishiga bag‘ishlangan tadqiqotida 

mazkur sohaning iqtisodiyotdagi muhim o‘rni 

ta’kidlangan. Xususan, 2023-yilda xizmatlar sohasi 

mamlakat yalpi ichki mahsulotining 43,9 foizini tashkil 

etgan. Shu bilan birga, yuqori bilim va texnologiyalarga 

asoslangan axborot-kommunikatsiya, professional va 

moliyaviy xizmatlarni rivojlantirish mehnat 

unumdorligini oshirishning muhim yo‘nalishi sifatida 

ko‘rsatilgan. 

Mazkur sharoitda xizmat ko‘rsatish sohasida 

innovatsion faoliyat samaradorligini oshirish 

mexanizmlarini ilmiy jihatdan o‘rganish, uning 

natijadorligini baholash mezonlarini aniqlash va amaliy 

tavsiyalar ishlab chiqish dolzarb ilmiy-amaliy vazifa 

hisoblanadi. 

MAVZUGA DOIR ADABIYOTLAR 

TAHLILI 

Ushbu yo‘nalishda xorijlik olimlardan, 

A.Monkretyen o‘zining mashhur asari “Siyosiy iqtisod 

traktati”  (1615) da: “ayriboshlash unumli mehnatning 

katta va asosiy qismiga aylangan kundan boshlab, 

sotuvchilar va “tojirlar” markaziy muvofiqlashtiruvchi 

rol o‘ynay boshladilar. Foyda ularni asosiy rag‘bati 

bo‘lib, u qo‘llab-quvvatlanishi va himoya qilinishi lozim 

(davlat tomonidan)118” hamda  davlat, mamlakat 

boyligining  manbaini moddiy ne’matlar ishlab chiqarish 

sohasida emas, balki savdo va pul muomalasi  sohasida, 

ya’ni hozirgi zamon ilmiy qarashlariga muvofiq,  

xizmatlar sohasida izlaganlar.119  

Buyuk iqtisodchi A.Smit (1723-1790) xizmat 

shaklidagi noz-ne’matlarning iqtisodiy mazmunini 

to‘laroq ochib berish hamda uning mamlakat ijtimoiy 

boyligining manbai sifatida qarash muammosini hal etish 

maqsadida,  o‘zining jahonga mashhur “Xalqlar 

boyligining tabiati va sabablari  tadqiqoti” (1766) nomli 

asarida «unumli mehnat» va «unumsiz mehnat» 

tushunchalari xususida fikr yuritgan120. A. Smit bu  haqda 

shunday deb yozgan: “Jamiyatning ayrim eng hurmatli 

tabaqalarining mehnati, xuddi uy xizmatkori mehnati  kabi, 

hyech qanday qiymat yaratmaydi va sotilishi yoki mehnat 

jarayoni tugagandan keyin ham  mavjud bo‘lishi mumkin 

bo‘lgan biror bir  uzoq muddat xizmat qiladigan predmet yoki 

tovarda  gavdalanmaydi...... Masalan, podshoh  hamma o‘zining 

amaldorlari, zobitlari, butun armiya va floti bilan unumsiz 

mehnat xodimlarini tashkil etadilar.... Ayrim eng jiddiy va 

muhim kasblar bilan bir qatorda ayrim eng yengiltak kasblar  - 

ruhoniylar, huquqshunoslar, vrachlar, yozuvchilar, aktyorlar, 

 
118Слудковская М. А. Политическая экономия Антуана де 
Монкретьена (к 400-летию выпуска "Трактата по политической 

экономии").//Вестник Московского университета. Серия 6. 

Экономика, № 2, 2016, -C.107-118. 
119Мухаммедов М.М. ва бошқалар. Хизмат кўрсатиш соҳаси ва 

туризмни ривожлантиришнинг назарий асослари. Монография. -

Самарқанд: Zarafshon, 2017. -28 б. 
120Смит А. Исследование о природе и причинах богатства 

народов. М.: Эксмо, 2009. – С.104. 

masxarabozlar, musiqachilar, raqqosalar va boshqalarni  bir 

sinfga kiritish kerak”121-  degan firklarni ilgari so‘rgan bo‘lsa, 

mamalakatimiz olimlaridan,  

V.E.Nikolaychukning ta'kidlashicha: “Hamma 

sohada xizmatlar yaratiladi, ammo hamma sohada ham 

moddiy tovarlar yaratilmaydi (bank, transport, konsalting 

va boshqalar)” 122. 

M.Q.Pardaevning “Xizmat deyilganda, 

insonning, xoʻjalik yurituvchi sub'ektlarning, davlatning 

va jamiyatning ma'lum bir ehtiyojini kondirishga 

yoʻnaltirilgan kishilarning naf keltiradigan xizmat 

jarayoni bilan bogʻliq ongli faoliyati tushuniladi” 123. 

Q.J.Mirzaev esa xizmat koʻrsatish va servisga 

shunday ta'rif bildirgan. Xizmat koʻrsatish deyilganda – 

insonlarning ishlab chiqarish va noishlab chiqarish 

sub'ektlarida yuzaga keladigan, oʻz iste'mol ehtiyojlarini 

qondirishga yoʻnaltirgan va daromad olishga qaratilgan 

harakatlar majmuini ifodalovchi faoliyat tushuniladi124.  

MAVZUNING TADQIQOT 

METODOLOGIYASI 

Tadqiqotda tizimli yondashuv, qiyosiy tahlil, 

iqtisodiy-statistik tahlil, umumlashtirish va mantiqiy 

xulosa chiqarish usullaridan foydalanildi. Ushbu 

metodlar innovatsion faoliyatning asosiy omillarini 

aniqlash va samaradorlikni oshirish yo‘nalishlarini 

shakllantirish imkonini beradi. 

TAHLIL VA NATIJALAR 

Innovatsion faoliyat iqtisodiy subyektlarning 

yangi mahsulotlar, xizmatlar, texnologiyalar, boshqaruv 

usullari va tashkiliy yechimlarni yaratish hamda 

amaliyotga joriy etishga qaratilgan faoliyatidir. Xizmat 

ko‘rsatish sohasida innovatsiyalar moddiy mahsulot 

ishlab chiqarishdan farqli ravishda ko‘pincha xizmatni 

taqdim etish jarayoni, mijoz bilan o‘zaro munosabat, 

axborot almashinuvi va xizmat natijasining sifatini 

yaxshilash bilan bog‘liq bo‘ladi. 

Xizmat ko‘rsatish sohasidagi innovatsiyalarni 

quyidagi asosiy yo‘nalishlarga ajratish mumkin: 

Birinchidan, texnologik innovatsiyalar. Bunga 

sun’iy intellekt, bulutli texnologiyalar, mobil ilovalar, 

elektron to‘lov tizimlari, mijozlar bilan munosabatlarni 

boshqarish tizimlari va boshqa raqamli yechimlarni joriy 

etish kiradi. 

Ikkinchidan, jarayon innovatsiyalari. Ular 

xizmat ko‘rsatish bosqichlarini soddalashtirish, ortiqcha 

operatsiyalarni qisqartirish, ish vaqtini tejash va 

xizmatlarni avtomatlashtirish orqali namoyon bo‘ladi. 

Uchinchidan, tashkiliy-boshqaruv 

innovatsiyalari. Bunda zamonaviy boshqaruv usullarini 

joriy etish, xodimlar faoliyatini natijadorlik 

ko‘rsatkichlari asosida baholash, jamoaviy ishlashni 

rivojlantirish va qaror qabul qilish jarayonlarini 

takomillashtirish nazarda tutiladi. 

121Смит А. Исследование о природе и причинах богатства 
народов. -М.: Эксмо, 2009. – С.64. 
122 Составлено по кн.: Николайчук В.Е. Маркетинг и менеджмент 

услуг // Деловой сервис. Спб.: Питер, 2005. С.608. 
123 Пардаев М.Қ., Очилов И.С. Хизмат кўрсатиш соҳаси 

корхоналарида самарадорликни ошириш йўллари. Монография, 

Тошкент: “IQTISOD-MOLIYA” нашриёти, 2011. – 11-бет. 
124 Мирзаев Қ.Ж., Агросервис иқтисодиёти. Монография. Т. 

“Иқтисод-молия”. 2013. 13-бет. 

To‘rtinchidan, marketing innovatsiyalari. Ular 

raqamli marketing, mijozlar xulq-atvorini tahlil qilish, 

shaxsiylashtirilgan xizmatlar taklif etish hamda yangi 

bozor segmentlariga chiqishni qamrab oladi. 

Beshinchidan, ijtimoiy va ekologik 

innovatsiyalar. Ushbu yo‘nalish xizmatlarning barcha 

aholi qatlamlari uchun qulayligini oshirish, resurslardan 

oqilona foydalanish va ekologik barqarorlikni 

ta’minlashga xizmat qiladi. 

Innovatsion faoliyat samaradorligi esa 

innovatsiyalarni joriy etish natijasida erishilgan 

iqtisodiy, tashkiliy, texnologik va ijtimoiy natijalarning 

sarflangan resurslarga nisbatini ifodalaydi. Shuning 

uchun innovatsiyalarni baholashda faqat moliyaviy 

daromadni emas, balki mijozlar qoniqishi, xizmat 

ko‘rsatish tezligi, xodimlar mehnat unumdorligi va 

xizmat sifati kabi ko‘rsatkichlarni ham hisobga olish 

lozim. 

O‘zbekistonda xizmatlar sohasi iqtisodiyotni 

diversifikatsiya qilish, tadbirkorlikni rivojlantirish va 

aholi bandligini ta’minlashda muhim ahamiyatga ega. 

Savdo, transport, moliya, turizm, ta’lim, sog‘liqni 

saqlash, axborot-kommunikatsiya va professional 

xizmatlar ushbu sohaning asosiy tarkibiy qismlarini 

tashkil etadi. 

O‘zbekiston Respublikasi Milliy statistika 

qo‘mitasi ma’lumotlariga ko‘ra, 2025-yil yanvar–avgust 

oylarida aloqa va axborotlashtirish xizmatlari tarkibida 

kompyuter dasturlash xizmatlari sezilarli o‘rin egallagan. 

Mazkur xizmatlar hajmi 2024-yilning shu davriga 

nisbatan 26,5 foizga o‘sgan125. Ushbu ko‘rsatkich 

raqamli texnologiyalar va axborot xizmatlariga bo‘lgan 

talabning ortib borayotganini ko‘rsatadi. 

Xizmatlar sohasida innovatsion rivojlanish uchun 

quyidagi imkoniyatlar mavjud: 

• elektron tijorat va masofaviy xizmatlar 

ko‘lamini kengaytirish; 

• raqamli to‘lovlar va elektron hujjat aylanishini 

rivojlantirish; 

• sun’iy intellekt yordamida mijozlar 

murojaatlarini qayta ishlash; 

• turizm, transport, ta’lim va tibbiyot xizmatlarini 

raqamlashtirish; 

• kichik biznes subyektlarida zamonaviy 

boshqaruv tizimlarini joriy etish; 

• xizmatlar eksportini kengaytirish va xalqaro 

bozorlarga chiqish. 

Shu bilan birga, innovatsion faoliyatning 

rivojlanishiga ayrim muammolar to‘sqinlik qilishi 

mumkin. Jumladan, kichik korxonalarda moliyaviy 

resurslarning cheklanganligi, malakali raqamli 

mutaxassislar yetishmasligi, innovatsion loyihalarni 

baholash tajribasining pastligi va hududlar o‘rtasidagi 

raqamli infratuzilma tafovutlari shular jumlasidandir. 

Xizmat ko‘rsatish sohasida innovatsion faoliyat 

samaradorligini oshirishning asosiy yo‘nalishlaridan biri 

raqamli texnologiyalardan foydalanishdir. 

Raqamlashtirish mijozlarga xizmat ko‘rsatish vaqtini 

 
125 O‘zbekiston Respublikasi Milliy statistika qo‘mitasi. Main 
indicators of the service sector in the Republic of Uzbekistan. 

19.09.2025. Rasmiy statistik ma’lumotlar: https://stat.uz/ 

qisqartirish, ma’lumotlarni qayta ishlashni tezlashtirish, 

xarajatlarni optimallashtirish va xizmatlar sifatini 

yaxshilash imkonini beradi. 

Masalan, mehmonxonalarda elektron bronlash 

tizimlari, banklarda mobil ilovalar, savdo korxonalarida 

elektron hisob-kitoblar, ta’lim muassasalarida masofaviy 

o‘qitish platformalari va transport xizmatlarida onlayn 

buyurtma tizimlaridan foydalanish xizmat ko‘rsatish 

jarayonlarini yanada qulaylashtiradi. 

Biroq raqamli texnologiyalarni joriy etishda 

korxonaning real ehtiyojlari va moliyaviy imkoniyatlari 

hisobga olinishi lozim. Aks holda, texnologiyaga 

sarflangan mablag‘ kutilgan iqtisodiy natijani bermasligi 

mumkin. Shu sababli har bir innovatsion loyiha oldindan 

texnik-iqtisodiy jihatdan baholanishi kerak. 

Innovatsion faoliyat samaradorligi texnologik 

vositalar bilan bir qatorda inson kapitalining sifatiga ham 

bog‘liq. Malakali xodimlar yangi texnologiyalarni tez 

o‘zlashtiradi, mijozlar bilan samarali muloqot qiladi va 

yuzaga keladigan muammolarni tezkor hal etadi. 

Shu munosabat bilan xizmat ko‘rsatuvchi 

korxonalarda quyidagi tadbirlarni amalga oshirish 

maqsadga muvofiq: 

• xodimlarning raqamli savodxonligini 

muntazam oshirish; 

• innovatsion g‘oyalarni ishlab chiqish bo‘yicha 

treninglar tashkil etish; 

• xodimlarni qayta tayyorlash va kasbiy 

rivojlantirish dasturlarini joriy etish; 

• samarali takliflar bergan xodimlarni moddiy va 

ma’naviy rag‘batlantirish; 

• oliy ta’lim muassasalari va ilmiy tashkilotlar 

bilan hamkorlikni kuchaytirish. 

Xodimlarning innovatsion jarayonlarda faol 

ishtirok etishi korxonada yangiliklarga ochiq tashkiliy 

muhitni shakllantiradi. Bunday muhit esa yangi 

xizmatlarni yaratish va mavjud xizmatlarni 

takomillashtirishga yordam beradi. 

Xizmat ko‘rsatish sohasida mijozlar qoniqishi 

korxona raqobatbardoshligining muhim mezonidir. Shu 

sababli innovatsion faoliyat iste’molchilar ehtiyojlarini 

chuqur o‘rganish va ularning fikr-mulohazalarini 

boshqaruv qarorlarida hisobga olishga asoslanishi lozim. 

Mijozlar qoniqishini o‘rganish uchun elektron 

so‘rovnomalar, onlayn sharhlar, murojaatlarni tahlil 

qilish va mijozlar bilan munosabatlarni boshqarish 

tizimlaridan foydalanish mumkin. Olingan ma’lumotlar 

asosida xizmat ko‘rsatishdagi kamchiliklar aniqlanadi, 

mijozlarning kutishlari baholanadi va yangi xizmatlar 

ishlab chiqiladi. Natijada korxonaning mijozlarni saqlab 

qolish imkoniyati oshadi hamda uzoq muddatli iqtisodiy 

barqarorlik mustahkamlanadi. 

Innovatsion loyihalarni amalga oshirish 

moliyaviy resurslarni talab qiladi. Shu sababli xizmat 

ko‘rsatish korxonalari innovatsiyalarni moliyalashtirish 

manbalarini diversifikatsiya qilishi, mavjud resurslardan 

oqilona foydalanishi va investitsion qarorlarni iqtisodiy 

natijalar asosida qabul qilishi kerak. Bunda korxonaning 

o‘z mablag‘lari, bank kreditlari, investorlar mablag‘lari, 

https://globalsciencehub.uz/index.php/IE/uz

grantlar va davlat tomonidan qo‘llab-quvvatlash 

mexanizmlaridan foydalanish mumkin. Ayniqsa, kichik 

va o‘rta biznes uchun tayyor raqamli yechimlarni 

bosqichma-bosqich joriy etish yuqori boshlang‘ich 

xarajatlarni kamaytirishi mumkin. Bundan tashqari, 

universitetlar, ilmiy-tadqiqot institutlari, texnologik 

kompaniyalar va startaplar bilan hamkorlik qilish yangi 

g‘oyalarni amaliyotga tatbiq etish imkoniyatlarini 

kengaytiradi. 

Xizmat ko‘rsatish sohasida innovatsion faoliyat 

samaradorligini oshirish uchun uning natijalarini 

muntazam o‘lchash va tahlil qilish zarur. Buning uchun 

iqtisodiy, texnologik, tashkiliy va mijozlarga oid 

ko‘rsatkichlardan foydalanish maqsadga muvofiq. 

Innovatsion faoliyat samaradorligini baholashning 

umumiy iqtisodiy modeli quyidagicha ifodalanishi 

mumkin: 

𝐸𝑖 =
𝑅𝑖 − 𝐶𝑖

𝐶𝑖

 × 100 % 

Bu erda: 

Ei - innovatsion faoliyatning iqtisodiy 

samaradorligi, foizda; 

Ri - innovatsiya natijasida olingan qo‘shimcha 

iqtisodiy natija; 

Ci - innovatsiyani joriy etish va undan foydalanish 

bilan bog‘liq jami xarajatlar. 

Mazkur formula innovatsiyadan olingan 

qo‘shimcha iqtisodiy natijaning xarajatlarga nisbatan 

darajasini ifodalaydi. Bunda Ri-ko‘rsatkichi sof foyda 

emas, balki innovatsiya natijasida yuzaga kelgan 

qo‘shimcha iqtisodiy samara sifatida hisoblanadi. Hisob-

kitobda xarajatlar va natijalar bir xil davrga tegishli 

bo‘lishi, bir xil hisoblash usulida baholanishi hamda 

innovatsiya bilan bog‘liq bo‘lmagan omillar imkon qadar 

ajratilishi lozim.  

Innovatsion faoliyatni kompleks baholash uchun 

quyidagi ko‘rsatkichlardan foydalanish tavsiya etiladi (1-

jadval).

 

1-jadval 

Innovatsion faoliyatni kompleks baholash 

Ko‘rsatkich Hisoblash yoki baholash usuli Ahamiyati 

Mehnat unumdorligi Xizmatlar hajmi / xodimlar soni Mehnat resurslaridan foydalanish 

samaradorligini ko‘rsatadi 

Xizmat ko‘rsatish vaqti Bir xizmat uchun sarflangan 

o‘rtacha vaqt 

Tezkorlik va jarayonlar 

samaradorligini baholaydi 

Mijozlar qoniqishi So‘rovnoma yoki indeks asosida Xizmat sifati va mijozlar tajribasini 

o‘lchaydi 

Raqamli xizmatlar ulushi Raqamli kanallar orqali ko‘rsatilgan 

xizmatlar / jami xizmatlar × 100% 

Raqamlashtirish darajasini 

ko‘rsatadi 

Innovatsiyalarning iqtisodiy 

samaradorligi 

Qo‘shimcha samara va innovatsion 

xarajatlar nisbati 

Innovatsiyaning iqtisodiy natijasini 

baholaydi 

Shikoyatlar darajasi Shikoyatlar soni / jami xizmatlar 

soni × 100% 

Xizmat ko‘rsatishdagi 

muammolarni aniqlaydi 

Ushbu ko‘rsatkichlarni birgalikda qo‘llash 

innovatsion faoliyat natijalarini har tomonlama baholash 

imkonini beradi. Bunda har bir ko‘rsatkichning 

boshlang‘ich holati aniqlanib, belgilangan maqsadli 

ko‘rsatkichlar bilan taqqoslanishi zarur. 

XULOSA 

Xizmat ko‘rsatish sohasida innovatsion faoliyat 

samaradorligini oshirish zamonaviy iqtisodiyot 

sharoitida korxonalarning raqobatbardoshligi, moliyaviy 

barqarorligi va uzoq muddatli rivojlanishini ta’minlovchi 

muhim omillardan biridir. Tadqiqot natijalari 

innovatsion faoliyatni samarali tashkil etish texnologik 

yangiliklarni joriy etish, boshqaruv jarayonlarini 

takomillashtirish, inson kapitalini rivojlantirish va 

mijozlarga yo‘naltirilgan yondashuvni shakllantirish 

bilan uzviy bog‘liqligini ko‘rsatadi. 

O‘zbekistonda xizmatlar sohasining rivojlanishi, 

xususan, axborot-kommunikatsiya va dasturlash 

xizmatlariga talabning ortib borishi innovatsion 

faoliyatni kengaytirish uchun muhim imkoniyatlar 

yaratmoqda. Biroq ushbu imkoniyatlardan to‘liq 

foydalanish uchun korxonalarning texnologik 

salohiyatini oshirish, malakali kadrlar tayyorlash, 

innovatsion loyihalarni moliyalashtirish mexanizmlarini 

takomillashtirish va raqamli infratuzilmani rivojlantirish 

zarur. 

Tadqiqot asosida innovatsion faoliyat 

samaradorligini oshirishning asosiy shartlari sifatida 

strategik rejalashtirish, raqamli texnologiyalardan 

oqilona foydalanish, iqtisodiy natijalarni muntazam 

baholash, xodimlarni rag‘batlantirish va mijozlar 

ehtiyojlariga moslashish belgilandi. Taklif etilgan 

iqtisodiy formula va ko‘rsatkichlar tizimi korxonalarga 

innovatsion loyihalarning natijadorligini baholash hamda 

resurslardan samarali foydalanish imkonini beradi. 

Umuman olganda, xizmat ko‘rsatish sohasida 

innovatsion faoliyat samaradorligini oshirish uzluksiz 

takomillashtirish, texnologik yangilanish va inson 

kapitaliga investitsiyalar kiritishga asoslanishi lozim. 

Ushbu yo‘nalishlarda izchil chora-tadbirlarni amalga 

oshirish xizmatlar sifatini yaxshilash, mehnat 

unumdorligini oshirish, mijozlar qoniqishini 

mustahkamlash va milliy iqtisodiyotning barqaror 

rivojlanishiga xizmat qiladi. 

Tahlillar asosida xizmat ko‘rsatish korxonalarida 

innovatsion faoliyat samaradorligini oshirishga 

qaratilgan quyidagi takliflar ishlab chiqildi. 

Birinchi taklif — innovatsion rivojlanish 

strategiyasini ishlab chiqish. Har bir korxona o‘z 

faoliyatining xususiyatlari, mijozlar talabi, mavjud 

texnologik imkoniyatlari va moliyaviy resurslarini 

hisobga olgan holda innovatsion rivojlanish 

strategiyasini shakllantirishi kerak. Strategiyada ustuvor 

loyihalar, mas’ul shaxslar, amalga oshirish muddatlari va 

samaradorlik ko‘rsatkichlari belgilanishi lozim. 

Ikkinchi taklif — innovatsiyalarni bosqichma-

bosqich joriy etish. Yangi texnologiyalarni birdaniga 

barcha jarayonlarga tatbiq etish o‘rniga, avvalo, eng ko‘p 

vaqt va xarajat talab qiladigan jarayonlarda sinov 

loyihalarini amalga oshirish maqsadga muvofiq. Sinov 

natijalari ijobiy bo‘lganda, yechimni korxonaning 

boshqa bo‘limlariga kengaytirish mumkin. 

Uchinchi taklif — innovatsion faoliyat 

monitoringi tizimini yaratish. Korxonalarda 

innovatsion loyihalarning iqtisodiy natijalari, xizmat 

sifati, mijozlar qoniqishi va xodimlar unumdorligini 

muntazam kuzatib boruvchi tizim joriy etilishi lozim. Bu 

tizim resurslardan samarasiz foydalanish holatlarini o‘z 

vaqtida aniqlash imkonini beradi. 

To‘rtinchi taklif — xodimlarni innovatsion 

jarayonlarga jalb qilish. Xodimlarning takliflarini 

yig‘ish, eng yaxshi g‘oyalarni sinovdan o‘tkazish va 

samarali yechimlarni rag‘batlantirish mexanizmini 

yo‘lga qo‘yish zarur. Bu yondashuv korxona ichida 

innovatsion tashabbuslarni rivojlantiradi. 

Beshinchi taklif — raqamli infratuzilma va 

axborot xavfsizligini mustahkamlash. Korxonalar 

elektron xizmatlar, ma’lumotlarni tahlil qilish vositalari 

va avtomatlashtirilgan boshqaruv tizimlarini joriy etish 

bilan birga, mijozlar ma’lumotlarini himoya qilish va 

axborot xavfsizligini ta’minlash choralarini ham ko‘rishi 

kerak. 

Oltinchi taklif — innovatsion hamkorlikni 

kengaytirish. Xizmat ko‘rsatuvchi korxonalar, oliy 

ta’lim muassasalari, ilmiy tashkilotlar va texnologik 

kompaniyalar o‘rtasidagi hamkorlikni rivojlantirish 

yangi xizmatlarni ishlab chiqish va zamonaviy 

yechimlarni joriy etish xarajatlarini kamaytirishi 

mumkin. 

Mazkur takliflarni amalga oshirishda 

korxonalarning hajmi, faoliyat turi va hududiy sharoitlari 

hisobga olinishi lozim. Kichik korxonalar uchun nisbatan 

arzon va tez joriy etiladigan raqamli yechimlar ustuvor 

bo‘lsa, yirik korxonalar uchun integratsiyalashgan 

boshqaruv tizimlari, ma’lumotlar tahlili va sun’iy 

intellekt yechimlari muhim ahamiyatga ega bo‘lishi 

mumkin. 

